
Neft gəlirləri azalsa da…
Salyan Rayon İcra Hakimiyyətinin 

başçısı Sevindik Hətəmov bildirdi ki, son 
dövrdə rayon  üçün ən əlamətdar hadisə 
sentyabr ayının 3-də Prezident İlham 
Əliyevin rayona səfəri olmuşdur: “Səfər 
zamanı Prezident Salyan şəhərinə Şirvan-
Muğan magistral su kəmərindən çəkilmiş 
yeni içməli su xəttinin, Tarix-Diyarşünas-
lıq Muzeyinin, Yeni Azərbaycan Partiyası 
Salyan rayon təşkilatının inzibati binaları-
nın, Babazanan yaşayış massivini şəhərin 
mərkəzi ilə birləşdirən körpünün və Ələt-
Astara-İran dövlət sərhədi avtomobil yolu-
nun 31-54 kilometrlik hissəsinin açılışında 
iştirak etmiş, Kürsəngi kəndindəki pambıq 
sahələrinə baxış keçirmiş, pambıqçılarla 
görüşmüşdür. Bu görüş zamanı Prezident 
rayonumuzun sosial-iqtisadi potensialını 
yüksək qiymətləndirmiş, Salyan rayonunun 
inkişafı üçün yeni dövr, yeni mərhələ başla-
dığını bildirmiş, rayonda kənd təsərrüfatının 
və sənayenin inkişafı ilə əlaqədar öz tövsiyə 
və tapşırıqlarını vermişdir”.

Salyan abadlaşır, gözəlləşir

Başçı qeyd etdi ki, rayonda abadlıq və 
quruculuq işləri uğurla davam etdirilir. Prezi-
dentin 26 avqust 2016-cı il tarixli sərəncamı 
ilə Çuxanlı-Piratman-Gəncəli-Parça Xələc-
Seyidan avtomobil yolunun tikintisinin başa 
çatdırılması məqsədilə 3,8 milyon manat 
vəsait ayrılmışdır. 30,2 kilometr kəndarası 
avtomobil yolunun tikintisi əsasən başa 
çatdırılmışdır, hazırda son tamamlama işləri 
aparılır. Prezidentin 7 sentyabr 2016-cı il 
tarixli sərəncam ilə Salyan şəhərində 1200 
şagird yerlik yeni ümumtəhsil məktəb bina-
sının tikintisi üçün Azərbaycan Respublikası 
Prezidentinin ehtiyat fondundan ilkin olaraq 
3 milyon manat ayrılmışdır. Nazirlər Kabine-
tinin sərəncamına əsasən, Salyan rayonunda 
pambıqçılığın inkişafı ilə əlaqədar 5000 hek-
tar sahənin suvarma suyu ilə təmin edilməsi 
üçün 500 min manat, Prezidentin 2017-ci il 
13 yanvar tarixli, 2607 nömrəli sərəncamına 
əsasən isə, 1 milyon 300 min manat vəsait 
ayrılmışdır.

2016-cı ilin avqust ayından başlaya-
raq İkinci Azərbaycan Kənd İnvestisiya 
layihəsinin maliyyə dəstəyi ilə rayonun 
kəndlərində bir sıra layihələr həyata keçiril-
mişdir. Belə ki, Parça Xələc, Seyidan, Qara-
bağlı, Gomuşlu, Təzəkənd, Kolanı, Yenikənd 
kəndlərində ümumi uzunluğu 54 km olan 

kənddaxili yollara çınqıl döşənmiş, Şəkərli 
kəndində tibb məntəqəsinin tikintisinə baş-
lanılmışdır. Çuxanlı kəndində yem sexinin, 
Kərimbəyli kəndində uşaq bağçasının, 
Kürsəngi, Bəşirbəyli kəndlərində əlavə sinif 
otaqlarının, İkinci Varlı, Boranıkənd, Çadırlı, 
Quyçu kəndlərində tibb məntəqələrinin, 
rayonun 17 kəndində isə kənddaxili yolların 
təmiri ilə əlaqədar səfərbərlik yığıncaqları, 
informasiya görüşləri keçirilmiş, təlimlər 
verilmişdir. 2017-ci ildə Üçüncü Azərbaycan 
Kənd İnvestisiya layihəsi çərçivəsində işlərin 
davam etdirilməsi nəzərdə tutulmuşdur.

Salyan şəhərində Yeni Azərbaycan 
Partiyasının rayon təşkilatı üçün inzibati 
binanın, “Babazanan” yaşayış massivini 
Salyan şəhəri ilə birləşdirən və Ələt-Astara 
magistral avtomobil yolunda, Çuxanlı kəndi 
ərazisində Kür çayı üzərində körpülərin, 
Seyidan kəndində 132 şagird yerlik yeni 
məktəb binasının tikintisi başa çatdırılmış, 
Ələt-Astara yolunun 29,5-ci km-də Baş 
Dövlət Yol Polisinin Yol Patrul Xidməti üçün 
yeni inzibati bina tikilib istifadəyə verilmiş-
dir. Rayon prokurorluğu və kənd təsərrüfatı 
idarəsi üçün inzibati binaların, 24 mənzilli 5 
və 27 mənzilli 7 mərtəbəli yaşayış binala-

rının tikintisi başa çatmaq üzrədir. Başqa 
bina və abidələrin bərpası istiqamətində də 
mühüm işlər görülmüşdür. 

Bayraq meydanının baxımsızlıq 
nəticəsində sıradan çıxması ilə əlaqədar cari 
təmir işləri aparılmışdır. Meydanın qarşısın-
da olan 450 metrdən artıq uzunluğu olan və 
tam sıradan çıxmış küvet yenidən tikilmişdir.

Qeyri-neft sektorunda tərəqqi
Rayonda qeyri-neft sektorunun, o 

cümlədən kənd təsərrüfatının inkişaf 
etdirilməsi, yeni istehsal, İqtisadi İnkişaf Na-
zirliyi Sahibkarlığa Kömək Milli Fondunun 
kreditləri və sahibkarların vəsaiti hesabına 
yeni istehsal və emal sənayesi sahələrinin 
yaradılması istiqamətində işlər aparılmışdır. 
Qarabağlı, Yenikənd və Xələc kəndlərində 
hər  birinin sahəsi 1 hektar olan 6 müasir 
tipli istixana yaradılmış, Salyan şəhərində 
“SÜNBÜL-2012” MMC tərəfindən un 
dəyirmanının və 2 mərtəbəli bazar-ticarət 
mərkəzinin tikintisinə başlanılmışdır. Ölkə 
başçısı tərəfindən sahibkarlığın inkişafına 
yaradılmış münbit şəraitin nəticəsi olaraq 
rayonda “BRM üzüm”MMC, “Gilə”MMC, 
“Qaraçala MMC”, “Balacans” MMC, 
Qarabağlı kooperasiya və sair kimi iri 
təsərrüfatlar yaradılmışdır. “Ələddin Fermer” 

MMC-nin illik istehsal gücü 600 ton olan 
meyvəqurutma müəssisəsinin, Qaraçala 
qəsəbəsində 2400 başlıq heyvandarlıq 
kompleksinin, Kür Qaraqaşlı kəndində 
“Nurgün Aqro” MMC-də 400 başlıq hey-
vandarlıq kompleksinin və 40 başlıq mü-
asir tələblərə cavab verən kompüterləşmiş 
sağım sexinin tikintisi başa çatdırılmışdır. 

Əhalinin işlə təmin olunması 
istiqamətində müvafiq tədbirlərin həyata 
keçirilməsi nəticəsində 2016-cı ildə 2381 
daimi olmaqla 4005 yeni iş yeri yaradıl-
mışdır. Məhsul buraxılışının həcmi müva-
fiq dövrə nisbətən 36 milyon 529 min ma-
nat, yəni 14,8 faiz artaraq 282 milyon 687 
min manat, kənd təsərrüfatı məhsullarının 
ümumi həcmi 803 min manat, yəni 0,6 
faiz artaraq 144 milyon 195 min manat, 
poçt və rabitə xidmətinin həcmi 19,9 

min manat, yəni 3,5 faiz artaraq 584 min 
manat, pərakəndə satış dövriyyəsi 33 milyon 
181 min manat, yəni 19,1 faiz artaraq 206 
milyon 664 min manat, əhaliyə göstərilən 
pullu xidmət 6 milyon 861 min manat, yəni 
14,7 faiz artaraq 53 milyon 572 min manat, 
sənaye məhsulunun ümumi həcmi 25 milyon 
715 min manat, yəni 66,3 faiz artaraq 64 
milyon 451 min manat, nəqliyyat xidmətinin 
həcmi 2 milyon 266 min manat, yəni 2,4 
dəfə artaraq 3 milyon 899 min manat, əsas 
kapitala yönəldilən investisiya 77 milyon 
928 min manat olmuşdur. Bir nəfərə düşən 

məhsul buraxılışının həcmi 2088 manat, bir 
nəfərə düşən orta aylıq əmək haqqı 302,5 
manat olmuşdur.

Rayonda 21239 hektar taxıl sahəsindən 
64850 ton olmaqla, 30,5 sentner məhsul top-
lanmışdır. 870 hektar qarğıdalı sahəsindən 
6089.1 ton, 423 hektar kartof sahəsindən 
5107,5 ton, 1092 hektar bostan sahəsindən 
15708,0 ton, 1272 hektar tərəvəz sahəsindən 
14061,0 ton məhsul yığılmışdır. Faraş 
tərəvəz istehsalının artırılması və ixracı-
nın təşviq edilməsi istiqamətində tədbirlər 
davam etdirilir. 2016-cı ildə 1544,1 tondan 
çox üzüm tədarük edilmişdir. Rayonda 1187 
hektar üzüm bağı var, bundan 951,9 hektar 
bar verən üzüm bağlarıdır. 2826,7 tondan 

çox meyvə tədarük edilmişdir. 2167,7 hektar 
sahədə pambıq əkilmişdir. Rayonda pambıq 
yığımı başa çatmış, 2680,4 ton olmaqla, 
hər hektara 12,4 sentner məhsul toplanmış-
dır. Artıq 2017-ci il üçün pambıq əkininə 
hazırlıq işinə başlanılmışdır. Əkiləcək 7000 
hektar torpaq sahəsi müəyyən edilmiş, 5000 
hektardan çox əkin sahəsi şumlanmışdır. 
Hazırda pambıq əkini üçün sahələrin arata 
qoyulması işi davam etdirilir. Rayonun 
Qızılağac kəndi ərazisində yeni Aqroparkın 
yaradılmasına başlanılmışdır. 2017-ci il yan-
var ayının 1-nə iri buynuzlu heyvanların sayı 
62 min 914 baş, o cümlədən inək və camışlar 
33 min 426 baş, qoyun və keçilər 186 min 
714 baş olmuşdur. Ət istehsalı (diri çəkidə) 
13 min 178 ton, yumurta istehsalı 34 milyon 
800 min ədəd, yun istehsalı 346,1 ton, süd 
istehsalı isə 45 min 11 ton olmuşdur.

2016-cı ildə rayonun yerli büdcəsinin 
gəlirləri 7 milyon 710 min manata qarşı 8 
milyon 496 min manat, büdcənin xərcləri 
22 milyon 677 min manat proqnoza qarşı 
22 milyon 239 min manat icra edilmişdir. 
Büdcənin gəlir və xərclərini tənzimləmək 
üçün mərkəzləşdirilmiş xərclərdən 14 
milyon 967 min manat proqnoza qarşı 14 
milyon 575 min manat, yəni nəzərdə tutuldu-
ğundan 392 min manat az dotasiya alınmış-
dır. Rayonun büdcə təşkilatlarında çalışan 
işçilərin əmək haqqı, pensiya və müavinətlər 
vaxtında tam ödənilmişdir.

Sosial qayğılar həllini tapır
Rayon əhalisinin sosial problemlərinin 

həll edilməsi daim diqqət mərkəzində saxla-
nılır, 1433 ailənin 6193 üzvünə sosial yardım 
verilir. Bir ailəyə düşən sosial yardımın orta 
məbləği 153,61 manat təşkil etmişdir. 5292 
nəfərə sosial müavinət ödənilir.

Azərbaycan Prezidenti İlham Əliyevin 
rəhbərliyi ilə ölkəmizdə pensiyaçıların 
sosial müdafiəsinin gücləndirilməsi ilə bağlı 
pensiya islahatları uğurla həyata keçirilir. 
Rayonda 15 min 895 nəfər pensiyaçıya 
xidmət olunur, onlardan yaşa görə 10 min 
159, əlilliyə görə 4002 nəfər və ailə başçısını 
itirməyə görə 1734 nəfər pensiya alır. Cəmi 

pensiyaçılardan 1412 nəfəri işləyənlərdir.
Əhalinin elektrik, təbii qaz və içməli su 

təminatı sahəsində müəyyən işlər görül-
müşdür. Rayon üzrə 33487 abonent elektrik 
enerjisindən istifadə edir. Salyan Elektrik 
Şəbəkəsinin xidməti ərazisində hesabat 
ilində 35 ədəd müxtəlif gücdə olan transfor-
mator əsaslı, 595 ədəd müxtəlif gücdə olan 
transformator isə cari təmir olunmuşdur. 
4735 ədəd qüsurlu sayğac dəyişdirilmiş, 
1019 yeni abonentə sayğac quraşdırılmışdır. 
Rayon ərazisində fiziki köhnəlmiş çılpaq 
naqillərinin SİB kabellə əvəz olunması ilə 
əlaqədar 424 ədəd dəmir və dəmir-beton 
dayaq və 31 ədəd dəmir-beton diblik quraş-
dırılmış, fiziki köhnəlmiş 1030 ədəd ağac 
dayaq yeni dəmir və dəmir-beton dayaqla 
əvəz olunmuşdur. Rayon ərazisində 35 ədəd 
10/6/0.4 kV-luq transformator yarımstansi-

yası quraşdırılmış, Kür Qaraqaşlı və Xurşud 
kəndlərində müvafiq olaraq 110 və 35 minlik 
yeni transformator yarımstansiyalarının 
tikintisinə, 35 minlik Gomuşlu yarımstansi-
yasının yenidən qurulmasına başlanılmışdır.

Salyan şəhərinin mərkəzi və ətraf 
kəndlərində istehlakçıların qaz təsərrüfatına 
quraşdırılmış qaz sayğaclarının yeni çəkilmiş  
xətlər üzərinə köçürülməsi işləri davam 
etdirilir. 2016-cı ildə Yeni Uluxanlı kəndində 
229 evə, II Varlı kəndində 200 evə, I Varlı 
kəndində 256 evə, Marışlı kəndində 250 
evə, Çadırlı kəndində 477 evə, Pambıqkənd 
və Bəşirbəyli kəndlərində ümumilikdə 459 
evə, şəhərin Ə.Quliyev küçəsində isə 24 evə 
qaz verilişi bərpa edilmişdir. Rayon üzrə il 
ərzində ümumi uzunluğu 143282 metr boru 
xətti çəkilmiş, 2498 yeni ev qazlaşdırılmış, 
təbii qazla təmin olunan abonentlərin sayı 
23459-a çatdırılmışdır.

Təhsil və səhiyyəyə qayğı artır 

Rayonun təhsil sahəsində müəyyən 
işlər görülmüş, 14 məktəbdə 242 min 633 
manatlıq əsaslı və cari təmir işləri görül-
müşdür. Ötən tədris ilinin nəticələrinə görə, 
1506 nəfər ümumi orta təhsil haqqında 
şəhadətnamə, 1212 nəfər isə tam orta təhsil 
haqqında attestat almışdır. Məzunlardan 
352 nəfəri ali, 106 nəfəri orta ixtisas təhsili 
müəssisələrinə daxil olmuşdur. 70 nəfər 
500-dən yuxarı, 21 nəfər 600-dən yuxarı 

bal toplamışdır. Hər il olduğu kimi, Pre-
zident İlham Əliyevin tapşırığına əsasən, 
ölkəmizin tarixinin, mədəniyyətinin, 
adət-ənənələrinin, müstəqillik illərində əldə 
edilmiş nailiyyətlərin dərindən öyrənilməsi 
məqsədilə müxtəlif şəhər və rayonlarda 
yaşayan məktəbli gənclərin respublikamızın 
digər bölgələrinə səyahətinin təşkili davam 
etdirilir.  “Ölkəmizi tanıyaq” devizi altında 
təşkil olunan bu tur-aksiyalarda 40 məktəbli 
Gəncə şəhərinə, Göygöl və Şəmkir rayon-
larına səfər etmişdir. İstedadlı uşaqlarla iş 
diqqət mərkəzində saxlanılmışdır.

Əhalinin sağlamlığının qorunması 
Azərbaycan Respublikasının Prezidenti 
İlham Əliyevin daim diqqət mərkəzindədir. 
Məhz onun tapşırığına əsasən, artıq üçün-
cü ildir ki, 18 yaşdan yuxarı əhalinin tibbi 
müayinəsi, 18 yaşadək uşaqların icbari 
dispanserizasiyası aparılmışdır. Hemodializ 

şöbəsində 57 xəstəyə tibbi xidmət göstərilir. 
Burada Salyan sakinləri ilə yanaşı Neftçala 
və Sabirabad rayon sakinləri də lazımi tibbi 
yardım alırlar.

Vərəm, şəkərli diabet, onkoloji, QİÇS 
və qan xəstələri dövlət tərəfindən müəyyən 
edilmiş qaydalarla dərman preparatları ilə 
təmin edilmişlər. İl ərzində şəkərli diabet 
xəstələrinə 271 min 275 manat dəyərində 
dərman, dializ xəstələrinə 471 min 562 
manatlıq, vərəm xəstələrinə isə 782 min 
manatlıq dərman preparatları verilmişdir.

Rayonda 10 mədəniyyət evi, 22 klub, 
47 kitabxana, Heydər Əliyev Mərkəzi, 
Tarix-Diyarşünaslıq muzeyi, Dövlət Rəsm 
Qalereyası, Dövlət Kukla Teatrı, İncəsənət 
və Musiqi məktəbləri əhaliyə mədəni xidmət 
göstərir. Əhalinin fiziki sağlamlığı, idmanın 
kütləviliyi, uşaq, yeniyetmə və gənclərin 
idman sahəsində nailiyyətlər əldə etməsi 
istiqamətində müəyyən işlər görülmüşdür.

Vətəndaşların qəbulları
Rayon İcra hakimiyyətinin fəaliyyətinin 

əsasını təşkil edən prioritet sahələrdən biri də 
vətəndaşların qəbulu, onların müraciətlərinə 
vaxtında baxılmasıdır. 2016-cı ildə 
ümumilikdə, 6917 nəfər vətəndaş qəbul 
olunmuşdur. Rayon icra hakimiyyətinin 
başçısı tərəfindən isə 2690 nəfər vətəndaş 
qəbul edilmişdir.

Daxil olmuş müraciətlərlə əlaqədar 
vətəndaşlarla istər yaşayış yerlərində, istərsə 
də rayon icra hakimiyyətinə dəvət olunaraq 
görüşülmüş, müraciətləri dinlənilmiş və 
mümkün olan tədbirlər görülmüşdür. Daha 

ciddi araşdırma tələb edən müraciətlərlə 
əlaqədar vətəndaşların rayon icra 
hakimiyyəti başçısı tərəfindən qəbulu təşkil 
edilmiş və müraciətləri icra hakimiyyəti 
başçısı səviyyəsində araşdırılmışdır. 

Səməd HÜSEYNOĞLU, 
“Xalq qəzeti”nin 

bölgə müxbiri

Salyan ölkənin ümumi inkişafına 
öz töhfələrini verir

 � Salyan rayonu son illərdə ölkəmizin qəti addımlarla inkişaf 
edən regionlarındandır. Azərbaycan Respublikasının Prezidenti 
İlham Əliyevin təsdiq etdiyi regional inkişaf proqramları əsasında 
da rayonda bir sıra miqyaslı işlər görülmüş, abadlıq-quruculuq 
tədbirləri həyata keçirilmiş, təkcə sənaye deyil, həm də kənd 
təsərrüfatı məhsullarının istehsalı sahəsində ciddi uğurlar əldə 
edilmişdir. Rayon zəhmətkeşləri heç bir sahədə ölkənin ümumi 
inkişafından kənarda qalmaq istəmir, ümumi işə öz töhfələrini 
verməyə çalışırlar. 

“Aprel döyüşləri dərsləri”
 � Paytaxtın Nəsimi rayonunda məktəblilərin 

iştirakı ilə “Aprel döyüşləri dərsləri”nə start verilmişdir. 
Nəsimi Rayon İcra Hakimiyyətində keçirilən ilk dərsdə 
veteranlar, hərbçilər, keçmiş döyüşçülər də iştirak 
etmişlər. Tədbirin əvvəlində torpaqlarımızın müdafiəsi 
zamanı həlak olmuş şəhidlərin xatirəsi bir dəqiqəlik 
sükutla yad edilmişdir.

Məktəblilərin hərbi 
vətənpərvərlik dərslərinə uğur 
arzulayan Nəsimi RİH-in başçısı 
Asif Əsgərov Prezident İlham 
Əliyevin bu şanlı hadisənin yeni 
nəsillər üçün önəmini açıqlayan 
sözlərini xatırlatmışdır: “Ap-
rel döyüşləri hərbi dərsliklərə 
salınmalıdır. Həm peşəkarlıq, 
həm də vətənpərvərlik ruhu 
baxımından aprel döyüşləri bir 
daha göstərdi ki, Azərbaycan 
xalqı qəhrəman xalqdır.” Bu 
döyüşlər düşmənə vurulan sarsı-
dıcı zərbə ilə onun dikbaşlığının, 
yalançı lovğalığının sonunu 
çatdırdı. Aprel döyüşlərinin bu 
baxımdan önəmli dərsi odur ki, 
Azərbaycan öz ordusunun gücü 
ilə itirilmiş torpaqlarını geri 

qaytarmağa, nəhayət, haqq işini 
başa çatdırmağa qadir olduğunu 
düşmənə sübut etdi.

Aprel döyüşlərinin 
dərslərindən söz açan rayon 
rəhbəri daha sonra bildirmiş-
dir ki, bu tarixi qələbəmiz 
Azərbaycan Ordusunun 
Ermənistanın himayədarlarının 
köməyi ilə işğal etdiyi torpaq-
ları geri qaytarmaq qüdrətini 
bütün dünyaya da göstərdi. Bu, 
böyük Qələbəmizin və Qara-
bağa qayıdışın başlanğıcı kimi, 
həqiqətən, misilsiz bir önəm 
daşıyan hadisədir. Yeniyetmə 
və gənclərin yurdsevərlik 
ruhunda tərbiyəsində, Vətənin 
müdafiəsinə hazırlanmasında Ap-
rel döyüşləri əsl canlı dərslərdir. 

Aprel döyüşlərinin 
iştirakçısıları--polkovnik-
leytenantlar Eldəniz Sadıqov və 
Vüqar Mirzəyev, kapitan Ramal 
İbrahimov ordumuzun ötənilki 
qalibiyyətli əməliyyatları barədə 
məktəblilərə ətraflı söhbət aç-
mışlar. Hərbçilər qeyd etmişlər 
ki, düşmənin güçlü həmlə ilə 
strateji mövqelərdən geri otur-
dulması Azərbaycanın böyük 
hərbi qələbəsidir. Bu gün müasir 
silah və texnika ilə tam təmin 
olunmuş, yüksək peşəkarlıq 
qazanmış Azərbaycan Ordusu 
istənilən əməliyyatı uğurla 
həyata keçirməyə qadirdir. Xal-
qımızı bu qələbəyə ölkəmizin 
iqtisadi və müdafiə qüdrətinin 
yüksək həddə çatdırılması, haqq 
işimizin mahiyyətinin dünya 
ictimaiyyətinə çatdırılması 
gətirib çıxarmışdır.

Milli Qəhrəman Vahid 
Quliyev, Müharibə, Əmək və 
Silahlı Qüvvələr Veteranları 
Təşkilatının sədr müavini Cəlil 
Xəlilov qeyd etmişlər ki, bir 

il əvvəlki döyüşlərdə həm də 
yeni nəsillər üçün böyük bir 
örnək yarandı. Aprel döyüşləri, 
bütövlükdə, xalqımızı son və 
qəti döyüş meydanına çıxartdı. 
Dövlət başçısı İlham Əliyevin 
Aprel hadisələri zamanı Ali 
Baş Komandan kimi göstərdiyi 
qətiyyət və məharət, ölkə 
rəhbəri ilə birlikdə Birinci 
vitse-prezident Mehriban xanım 
Əliyevanın da hospitallarda 
yaralanmış döyüşçülərin, yas 
mərasimlərində şəhid ailələrinin 
yanında olması, cəbhə bölgəsinə 
gedərək hərbçilərlə və əhali 
ilə görüşməsi hərbçilərimizin 
qələbə əzmini yüksəltdi, xalq 

ilə ordunun birliyini ən yüksək 
həddə çatdırdı.

151 saylı məktəbin tarix 
müəllimi Murad İsmayılovun 
təqdimatında Nəsimi rayonu 
məktəblilərinin Aprel döyüşləri 
dərsi başlanmışdır. O, hazırla-
dığı slaytla Qarabağ müharibəsi 
və Aprel döyüşləri haqqında 
məktəblilərə geniş məlumat 
vermişdir. 

Məktəblilər bildirmişlər 
ki, onlar Aprel döyüşlərinin 
dərslərini dərindən 
mənimsəyəcək, xalqımıza 
qələbə qazandırmış, torpaq 
yolunda canından keçmiş 
igid gənclərimizin yolu ilə 
gedəcəklər.

“Məktəb bağları” 
layihəsi canlı təbiətə 

körpü salır
 � Şənbə günü Nəsimi rayonunda 

ümumi iməcilik keçirilmişdir. IDEA İctimai 
Birliyinin təşəbbüsü ilə start götürmüş 
“Məktəb bağları” layihəsinə fəal qoşulan  
nəsimililər məktəblərin və uşaq bağçalarının 
həyətyanı sahələrinə 500-dən artıq meyvə 
tingi basdırmışlar. Park və küçələrə isə 
2000-dən artıq ağac, 6 mindən çox gül kolu 
əkilmişdir. 
4-cü mikrorayonda yerləşən 111 saylı tam orta 

məktəbdə təşkil olunan iməcilik çal-çağırla başlamış-
dır. Şagirdlər həyətdə sərgilənən dekorativ yaşıllıq 
kompozisiyalarına baxmış, ağacların ekoloji tamlıqda 
oynadığı rola aid bilgilər əldə etmişlər. 

İməcilikdə iştirak edən Nəsimi Rayon İcra 
Hakimiyyətinin başçısı Asif Əsgərov bildirmişdir 
ki, son illər ölkəmizdə Prezident İlham Əliyevin 
rəhbərliyi altında ekoloji tarazlığın qorunması 
istiqamətində ciddi işlər aparılır. Heydər Əliyev 
Fondunun vitse-prezidenti, İDEA İctimai Birliyinin 
təsisçisi və rəhbəri Leyla Əliyevanın təşəbbüsü ilə ke-
çirilmiş “Yaşıl marafon” zamanı Nəsimi rayonunda da 
çoxlu ağac əkilmiş, yeni yaşıllıqlar salınmışdır.  Bir-
liyin məktəblilərin ekoloji biliyinin artmsına və yeni 

nəsilin təbiətə məhəbbət ruhunda böyüməsinə yönəlik 
növbəti layihəsi məktəbdən canlı təbiətə körpü salır.

İməcilik 174 saylı körpələr evi-uşaq bağçasının 
həyətində davam etdirilmiş, azyaşlılar təbiət kom-
pozisiyaları ətrafında şənlənmişlər. Hər iki ünvanda 
həyətyanı sahəyə yüzlərlə meyvə ağacı əkilmişdir.

Ümumrayon iməciliyi zamanı 4-cü mikrora-
yonda H.Seyidzadə küçəsinin yaşıllıqlarına qulluq 
göstərilmiş, yeni ağaclar əkilmişdir. Mir Cəlal 
küçəsindəki parkda yeni gül kolları basdırılmışdır. 800 
nəfərdən  çox insanın iştirak etdiyi iməcilik yüksək 
fəallıq və xoş əhval-ruhiyyə şəraitində keçmişdir. 

R.TAHİR, 
“Xalq qəzeti”


